
Nýtt bakarí, Gilið Bakarí Café, 
opnaði um miðjan júní á 
Húsavík sem er mikið gleðiefni 
enda ekki verið bakarí á staðn
um í nokkur ár eða síðan 
Heimabakarí hætti rekstri 
haustið 2024 og hefur því 
opnun Gilsins verið mörgum 
mikið fagnaðarefni. Strax við 
opnun myndaðist löng röð 
viðskiptavina og náði röðin 
lang leiðina að Garðarshólma.

15% afsláttur í Jarðböðin fyrir félagsmenn
Jarðböðin í Mývatnssveit eru orðin afar glæsileg eftir breytingarnar sem unnið hefur 
verið að síðustu mánuði og ár. Samkvæmt samkomulagi við Jarðböðin eiga félagsmenn 
stéttarfélaganna í Þingeyjarsýslum rétt á 15% afslætti fari þeir í böðin. Biðja þarf um 
afsláttinn þegar greitt er í Jarðböðin. Sé þess óskað þurfa félagsmenn að framvísa 
launaseðli sem staðfestir að þeir séu að greiða í Framsýn eða aðildarfélög Skrifstofu 
stéttarfélaganna. Þá er alltaf hægt, það er á opnunartíma, að koma við á  skrifstofunni 
og fá staðfestingu um að viðkomandi aðili sé félagsmaður í stéttarfélögunum áður en 
haldið er í böðin.

STARFSMANNAFÉLAG
HÚSAVÍKUR

Bakarí opnar á Húsavík
Laugardaginn 11. júlí opnaði nýtt 
bakarí, Gilið Bakarí Café, á Húsavík í 
gömlu og virðulegu húsnæði sem á 
sér merkilega sögu. Opnunin markar 
ákveðin tímamót á Húsavík, þar 
sem bæjarbúar og gestir bæjarins 
geta á ný sótt sér nýbakað brauð og 
bakkelsi í heimabænum. Ekki hefur 
verið starfandi bakarí á Húsavík frá 
því Heimabakarí hætti rekstri haustið 
2024 og hefur því opnun Gilsins verið 
mörgum mikið fagnaðarefni. Full 
ástæða er til að óska eigendum og 
starfsmönnum brauðgerðarhússins til hamingju með opnunina um leið og skorað er 
á landsmenn alla að versla sem mest í þessu magnaða bakaríi. Að sjálfsögðu afhentu 
stéttarfélögin eigendum og starfsmönnum bakarísins blómvönd frá félögunum en 
mikið fjölmenni fagnaði opnuninni. Sjá myndir frá opnuninni.

Frábært skrifstofustarf í boði
-Skrifstofa stéttarfélaganna-

Skrifstofa stéttafélaganna á Húsavík leitar að öflugum og hressum liðsmanni til starfa 
í fullt starf. Starfsmanninnum er ætlað að sinna almennum störfum á skrifstofunni s.s. 
útleigu á orlofsíbúðum og túlkun á kjarasamningum með öðrum starfsmönnum. 

Ráðningarkjör fara eftir menntun og kjarasamningi LÍV og SA. 
Starfsmaðurinn þarf að hafa gott vald á íslensku og ensku sem og góða tölvukunnáttu. 
Góð mannleg samskipti eru afar mikilvæg. 

Frekari upplýsingar gefur forstöðumaður Skrifstofu stéttarfélaganna, 
Aðalsteinn Árni Baldursson. 

Umsóknarfrestur er til 19. október 2026. 

Umsóknum skal skilað á netfangið kuti@framsyn.is.
Framsýn stéttarfélag

Þingiðn, félag iðnaðarmanna
Starfsmannafélag Húsavíkur

STARFSMANNAFÉLAG
HÚSAVÍKUR



4 Fréttabréf  stéttar fé laganna í  Þ ingeyjarsýs lum

Fundargerðarbækur komnar 
í varanlega geymslu
Í júlí fóru starfsmenn stéttarfélaganna með fundargerðar
bækur Framsýnar, Þingiðnar og Starfsmannafélags Húsa
víkur og forvera þeirra í varanlega geymslu hjá Héraðsskjala
safni Þingeyinga. Sá mikli meistari, Snorri G. Sigurðsson 
héraðsskjalavörður, tók við þessum merku heimildum úr 
starfi stéttarfélaganna. Það er  frá því að Verkamannafélag 
Húsavíkur var stofnað 14. apríl 1911. Reyndar er fyrsta 
fundargerðarbók félagsins því miður tínt. Bækurnar sem 
farið var með í morgun telja 86 bækur en í gegnum tíðina 
hafa stéttarfélög í Þingeyjarsýslum sameinast og eru í dag 
aðeins þrjú. Félögin hafa ákveðið að leggjast í vinnu í vetur 
hvað það varðar að skoða kosti þess og galla að félögin 
sameinist í eitt öflugt stéttarfélag í Þingeyjarsýslum. Fyrir 
nokkrum árum var áveðið að hætta að skrifa fundargerðir 
stéttarfélaganna í fundargerðarbækur. Þess í stað eru þær 
aðgengilegar á rafrænu formi. Næsta vetur stendur til að 
taka þær saman og færa Héraðsskjalasafni Þingeyinga. 

Búið að opna fyrir bókanir 
á íbúðum í vetur
Í byrjun ágúst var opnað fyrir bókanir á íbúðum stéttar
félaganna í haust og vetur. Tímabilið nær frá byrjun 
september til 30. apríl 2027. Inn í þessu eru allar íbúðir 
í Þorrasölum, íbúðin í Furulundi á Akureyri, íbúðirnar í 
Hraunholti á Húsavík og bústaður Framsýnar á Illuga
stöðum. Þá geta félagsmenn fengið aðgengi að bústaði 
Framsýnar í Dranghólaskógi í Öxarfirði í haust enda hald
ist færðin góð. Athugið að inn í framangreindu tíma
bili eru bæði jól og páskar og er því ekki neitt sérstakt 
umsóknarferli fyrir hátíðirnar í vetur eins og oft hefur 
verið. Bóka þarf íbúðir og orlofshús í gegnum Skrifstofu 
stéttarfélaganna.

Nýjar reglur um úthlutun 
einstaklingsstyrkja 

Nýjar reglur um úthlutun einstaklingsstyrkja 
tóku gildi 1. ágúst 2026. Við hvetjum alla 

félagsmenn til að kynna sér breytingarnar 
áður en sótt er um styrk.

Helstu breytingar:
• Breytingar á styrkhæfum kostnaði.

• Breytingar á reglum um nám og námskeið 
erlendis.

• Þegar um er að ræða viðurkennt háskólanám 
erlendis er einungis styrkt nám sem er 

einingabært eða leiðir til prófgráðu.

Nánari upplýsingar eru inn á heimasíðu 
fræðslusjóðanna, landsmennt.is

Hleðslustöðvar við 
íbúðir í Þorrasölum
Þegar er búið að koma upp hleðslustöðvum við allar íbúðir 
Framsýnar og Þingiðnar í Þorrasölum í Kópavogi, það er í 
bílakjallaranum. Fyrir voru tvær stöðvar við tvö bílastæði 
en nú eru þær orðnar sex eins og íbúðirnar. Með lyklum af 
íbúðunum fylgir dropi sem menn geta opnað stöðvarnar 
með og hlaðið bílana. Allar stöðvar Framsýnar og Þingiðnar 
eru merktar. Gestum stéttarfélaganna er velkomið að nota 
stöðvarnar fyrir sína bíla. Aðrar stöðvar í bílakjallaranum 
eru í einkaeigu og því óheimilt með öllu að nota þær. 
Þá fjárfesti Starfsmannafélag Húsavíkur nýlega í íbúð í 
Þorrasölum, það er íbúð 207. Hún er ekki með sérstaka 
hleðslustöð en á bílaplaninu við fjölbýlishúsið eru stöðvar 
sem ætlaðar eru íbúum og þar með félagsmönnum 
stéttarfélaganna.

STH gefur börnum 
sólmyrkvagleraugu

Skíðagönguspori 
vígður í Vaglaskógi

Stjórn Hagsmunasamtaka barna á Húsavík ákvað að leita 
eftir liðstyrk í sumar við að útvega börnum á Húsavík sól
myrkvagleraugu þeim að kostnaðarlausu. Það er skemmst 
frá því að segja að Starfsmannafélag Húsavíkur ákvað að 
styrkja hagsmunasamstökin um 100.000 kr. til þess að 
kaupa sólmyrkvagleraugu handa öllum börnum á Húsa
vík. Starfsmannafélaginu hafa borist kærar kveðjur frá 
hagsmunasamtökunum sem þakka vel fyrir höfðinglega 
gjöf. Gleraugun voru afhent í nýja listagalleríinu Fum&fok 
á Húsavík fyrr í sumar, það er fyrir sólmyrkvann.

Nýr skíðagönguspori var vígður í Vaglaskógi í byrjun 
mars á árlegum fjölskyldudegi UMF Bjarma. Félagið 
fjárfesti í sporanum ásamt beltabúnaði og tönn, sem 
verður sett undir nýtt sexhjól Lands og Skóga. Búnaður 
af þessu tagi kostar nokkrar milljónir, sem er ansi stór biti 
fyrir lítið ungmennafélag. Réðst Bjarmi því í fjársöfnun á 
nýliðnu ári, og lögðu fjölmargir einstaklingar, fyrirtæki 
og félagasamtök söfnuninni lið. Land og Skógur, sem 
hefur yfirumsjón með Vaglaskógi kemur til með að 
sjá um sporann, troða brautir, grisja og huga að öðru 
því sem tryggir að allar aðstæður verði til fyrirmyndar. 
Nýi búnaðurinn er afar kærkominn og mun gjörbreyta 
aðstöðu fyrir skíðagöngufólk og annað útivistarfólk  sem 
sækir skóginn heim yfir vetrartímann. Framsýn var meðal 
þeirra sem lögðu söfnuninni lið og vill félagið með því 
móti efla starfsemi Ungmennafélagsins Bjarma, sem 
gegnir líkt og önnur ungmennafélög mikilvægu hlutverki 
í sínu byggðarlagi. Á meðfylgjandi mynd eru Aðalsteinn 
Árni Baldursson og Ósk Helgadóttir frá Framsýn og Úla 
Áradal, Sigríður Árdal og Karl Magnússon frá Umf. Bjarma.

Skipt um öryggishurð
Fyrir nokkrum mánuðum fauk öryggishurð í fundarsal 
stéttarfélaganna upp í vondu veðri og eyðilagðist. Hurðin 
tengist viðburðum í salnum komi til þess að rýma þurfi 
húsnæðið í skyndi. Á dögunum voru mætir vaskir menn 
til að setja upp nýja og glæsilega hurð. Það voru feðgarnir, 
Þorvaldur Ingi Björnsson og Sigurjón Darri Þorvaldsson.

Öryggismyndavélar     
komnar upp í Þorrasölum
Rétt er að geta þess að stjórn húsfélagsins í Þorrasölum í 
Kópavogi hefur komið upp öryggismyndavélum í Þorra
sölum, það er í bílakjallaranum og við geymsluganga á 
jarðhæðinni. Stéttarfélögin í Þingeyjarsýslu eiga 7 íbúðir 
í fjölbýlishúsinu. Rétt er að vekja athygli þeirra sem gista 
á vegum félaganna í Þorrasölum á vöktunarkerfinu. Búið 
er að koma upp skiltum sem minna þá, sem leið eiga um 
Þorrasali, að svæðið sé vaktað. Þegar er búið að koma 
vélunum upp.

Gleði í sumarkaffi Framsýnar
Að venju stóð Framsýn fyrir sumarkaffi á Raufarhöfn síðasta 
föstudag fyrir Sjómannadaginn. Tæplega 100 gestir komu 
við í félagsheimilinu þar sem biðu þeirra veglegar tertur frá 
Kvenfélagi Raufarhafnar. Forsvarsmenn Framsýnar voru á 
staðnum og tóku vel á móti öllum þeim sem lögðu leið 
sína í kaffiboðið auk þess sem gestunum gafst tækifæri 
á að ræða við gestina frá Framsýn um allt milli himins og 

jarðar. Það voru þau Aðalsteinn Árni, Ósk, Aga og Nanna 
Steina sem sáu til þess að allt færi vel fram. Meðfylgjandi 
eru myndir frá kaffiboðinu sem var ánægjulegt í alla 
staði. Kvenfélag Raufarhafnar fær sérstakar þakkir fyrir 
terturnar  sem og forsvarsmenn Hnitbjarga fyrir lánið á 
félagsheimilinu.

Stjórnvöld stórhækka 
komugjöld sjúklinga

Framsýn styrkir Austra 
á Raufarhöfn

Heilbrigðisráðherra tilkynnti í lok sumars um 100% 
hækkun á komugjaldi sjúklinga í heilsugæslu þann 
1. ágúst til að mæta vaxandi kostnaði við þjónustuna 
samfara lýðfræðilegum breytingum. Aldraðir, öryrkjar 
og börn greiða eftir sem áður ekkert komugjald. Auk 
þessa var 1. september tekið upp sérstakt komugjald 
fyrir sjúkraþjálfun, iðjuþjálfun og talþjálfun sem verður 
utan við greiðsluþátttökukerfi heilbrigðisþjónustunnar 
og kemur því til viðbótar þeirri hámarksupphæð sem 
sjúklingar greiða fyrir þá heilbrigðisþjónustu sem fellur 
innan kerfisins. 

Framsýn stéttarfélag samþykkti nýlega að styrkja Ung
mennafélagið Austra á Raufarhöfn um kr. 250.000,- til 
kaupa á líkamsræktartækjum í heilsuræktarsalinn sem 
er í húsnæði sundlaugarinnar á Raufarhöfn. Undanfarið 
hefur verið unnið að því að endurnýja tæki og tól í salnum 
enda tækin komin til ára sinna. Að sögn Birnu formanns 
Austra kemur styrkur Framsýnar að góðum nótum enda 
heimamenn duglegir við að notast við heilsuræktarsalinn. 
Framsýn skorar á fyrirtæki og stofnanir að styðja við 
bakið á Austra en þó nokkrir aðilar hafa lagt verkefninu 
lið með fjárframlögum enda kostnaðarsamt að endurnýja 
tækin. Sem dæmi um góða styrki til verkefnisins má 
nefna styrk frá frumkvæðissjóði Brothættra byggða kr. 
1.200.000,-. Á meðfylgjandi mynd eru fulltrúar Framsýnar, 
Aðalsteinn Árni Baldursson, Ósk Helgadóttir og Nanna 
Steina Höskuldsdóttir sem öll sitja í stjórn félagsins ásamt 
formanni Austra, Birnu Björnsdóttur þegar gjöfin var 
afhent í Félagsheimilinu Hnitbjörg í byrjun sumars.

Frábær hittingur
Starfsmenn  Einingar-Iðju og stjórn félagsins gerðu sér 
ferð til Húsavíkur í vor. Markmiðið var að funda með for
svarsmönnum Framsýnar um nánara samstarf auk þess 
að fara í nokkrar vinnustaðaheimsóknir á Húsavík. Eftir 
upplýsandi dag var endað á því að fara í Sjóböðin eftir 
heimsókn í Grobbholt áður en sest var að snæðingi í 
fundarsal stéttarfélaganna. Við það tækifæri var Anna 
Júlíusdóttir formaður Einingar-Iðju heiðruð fyrir framlag 
hennar í þágu verkafólks til fjölda ára en hún lét af störfum 
sem formaður félagsins í vor. Fullur vilji er til þess meðal 
forsvarsmanna félaganna að auka samstarfið á komandi 
árum.

Góðir fulltrúar Framsýnar
Þessar frábæru konur sem eru búsettar í og við Raufarhöfn 
gegna mikilvægum störfum fyrir Framsýn. Þetta eru þær 
Nanna Steina Höskuldsdóttir og Guðný Hrund Karlsdóttir. 
Nanna Steina er í aðalstjórn Framsýnar og Guðný Hrund 
situr í stjórn Lsj. Stapa fyrir hönd Framsýnar og þeirra 
stéttarfélaga sem aðild eiga að sjóðnum í Þingeyjarsýslum 
sem eru Þingiðn og Verkalýðsfélag Þórshafnar. Frábærar 
og kraftmiklar konur í alla staði. 

Fjölmenni á hátíðarsamkomu
Stéttarfélögin stóðu fyrir fjölmennum hátíðarhöldum 1. 
maí á Fosshótel Húsavík. Boðið var upp á skemmtileg tón
listaatriði og þá fluttu Aðalsteinn Árni Baldursson og Ósk 
Helgadóttir ræður í tilefni dagsins. Frekari upplýsingar um 
hátíðarhöldin eru að finna inn á heimasíðu stéttarfélag
anna, framsyn.is

Velheppnuð fræðsla 
fyrir nemendur
Framsýn var beðið um í sumar að koma í heimsókn í 
Vinnuskóla Þingeyjarsveitar með fræðslu um starfsemi 
stéttarfélaga og helstu ákvæði kjarasamninga. Að 
sjálfsögðu var orðið við þeirri beiðni. Kynningin sem 
fram fór í stjórnsýsluhúsi Þingeyjarsveitar, Þingey, gekk 
mjög vel og voru nemendur vinnuskólans áhugasamir 
um málefni fundarins. Dæmi eru um að foreldrar þeirra 
hafi haft samband og haft orð á því að unglingarnir hafi 
greinilega haft gott af fræðslunni sem er jú tilgangurinn.

Starfsmennt 
– aukin hæfni starfsfólks

Starfsmennt er fræðslusetur fyrir opinbert starfsfólk 
og opinberar stofnanir. Starfsmannafélag Húsavíkur 
á aðild að Starfsmennt. Hlutverk Starfsmenntar er 
að bjóða opinberu starfsfólki aðgang að starfs- og 
símenntun til að efla hæfni sína og auka öryggi í starfi. 
Einnig aðstoðar Starfsmennt opinberar stofnanir við 
ýmis mannauðstengd málefni. Þjónusta Starfsmenntar 
er án endurgjalds fyrir ákveðna hópa þar sem samið 
hefur verið um greiðslur annað hvort í kjarasamningum 
eða samstarfssamningum við sjóði.

Þjónusta við einstaklinga:
• Aðgangur að fjölbreyttum námskeiðum og námi 
bæði innan framhaldsfræðslu og framhaldsskóla.
• Samtal við náms- og starfsráðgjafa til að ræða ýmsar 
leiðir til starfsþróunar.
• Ferða- og dvalarstyrkir eru í boði fyrir ákveðna hópa 
sem þurfa að sækja nám eða námskeið utan sinnar 
heimabyggðar.

Þjónusta við stofnanir:
• Aðstoð við að greina fræðsluþarfir og hæfnikröfur 
starfa.
• Aðstoð við að setja upp fræðsluáætlun og koma 
henni í framkvæmd.
• Spjall um ýmis konar mannauðstengd málefni.

Hægt er að nálgast frekari upplýsingar
um Starfsmennt inn á smennt.is

Styðja við bakið á Tón­
listarfélagi Húsavíkur
Stéttarfélögin, Þingiðn, Framsýn og Starfsmannafélag 
Húsavíkur hafa ákveðið að styðja við bakið á Tónlistarfélagi 
Húsavíkur sem er nýstofnað óhagnaðardrifið félag og 
hefur að markmiði að efla tónlistarlíf og menningu í 
sveitarfélaginu Norðurþingi. Tónlistarfélagið stefnir að því 
að byggja upp viðunandi tónleikarými í Samkomuhúsinu 
á Húsavík og fjármagna starfsemina með styrkjum og 
stuðningi frá einstaklingum, fyrirtækjum og félagasam
tökum gangi það eftir. Forsvarsmenn félagsins leituðu 
m.a. til stéttarfélaganna eftir styrkjum sem samþykktu að 
styrkja verkefnið með fjárframlagi enda verði verkefnið að 
veruleika.

Bekkurinn tekur sig 
vel út í Flatey
Íbúðaeigendur í Flatey á Skjálfanda tóku að sér að koma 
fyrir sætisbekk í eyjunni sem er gjöf frá Framsýn. Eins og 
þegar hefur komið fram er bekkurinn gefinn af virðingu 
við konur sem misst hafa ástvini sína í greipar Ægis. 
Bekknum hefur verið komið fyrir á fallegum stað við 
höfnina. Framsýn þakkar Ragnari Hermannssyni og öllum 
þeim sem komu að því að koma bekknum fyrir í Flatey fyrir 
veitta aðstoð.

Tugir starfsmanna starfa við landvörslu í Þingeyjarsýslum. Hér má 
sjá landverði sem gáfu sér tíma til að taka þátt í starfsmannafundi 
sem haldinn var í Gljúfrastofu í dag. Gestur fundarins var formaður 
Framsýnar.

Aðstaða landvarða í Gíg, sem er upplýsinga- og gestastofa, er afar 
glæsileg. Formaður Framsýnar átti góða stund með starfsmönnum 
sem koma víða að til að gegna þessum mikilvægu störfum.

Hringnum lokað

Tekið hús á landvörðum

Á síðasta ári samþykkti Framsýn að minnast Kvennaársins 
2025 með gjöf á fimm sætisbekkjum til samfélagsins 
sem komið verði fyrir í sjávarbyggðum á félagssvæðinu. 
Eru bekkirnir gefnir af virðingu við konur sem misst hafa 
ástvini sína í greipar Ægis. Það þótti vel við hæfi að fyrsti 
bekkurinn yrði vígður formlega á Kvennafrídaginn á 
Húsavík, 24. október 2025, en honum var valinn staður 
á Stangarbakkanum.  Frá þeim tíma er þegar búið að 
koma fyrir bekkjum á Raufarhöfn, Kópaskeri og í Flatey á 
Skjálfanda. Þann 15. júní var síðan komið að því að koma 
síðasta bekknum fyrir við Tungulendingu á Tjörnesi. 
Meðfylgjandi mynd var tekin þegar búið var að koma 
bekknum fyrir við eitt fallegasta bryggjustæði landsins í 
frábæru veðri.

Formaður Framsýnar var á dögunum beðinn um að 
sitja fund með landvörðum Náttúruverndarstofnunnar 
í Mývatnssveit sem eru með aðstöðu í Gíg, gestastofu. 
Hann fór yfir réttindi og skyldur starfsmanna og stofnana
samninginn sem gildir fyrir starfsmenn við landvörslu. 
Þaðan var síðan brunað austur í Gljúfrastofu í Ásbyrgi 
í sömu erindagjörðum til að hitta landverði líkt og í Mý
vatnssveit sem starfa við landvörslu á vegum Náttúru
verndarstofnunnar. Þar var nýbakað brauð á borðum. 
Góðar umræður urðu í ferðinni um málefni landsvarða 
og þá var hugur í landvörðum í Gljúfrastofu að kjósa 
sér trúnaðarmann. Meðal landvarða í Mývatnssveit er 
Sigurður Erlingsson trúnaðarmaður starfsmanna en 
hann er jafnframt félagsmaður í Framsýn. Auk þessa 
tveggja  stóru vinnustaða var ferðin notuð til að koma 
við á nokkrum smærri vinnustöðum við þjóðveginn úr 
Mývatnssveit í Ásbyrgi.

Fagnar 30 ára starfsafmæli
Þegar Jónína Hermannsdóttir kom til vinnu 18. júní sl voru 
30 ár liðin síðan hún hóf fyrst störf hjá stéttarfélögunum 
í Þingeyjarsýslum. Nína eins og hún er ávallt kölluð hefur 
verið farsæl í starfi og skilað góðu verki fyrir félögin. 
Þrátt fyrir að það geti verið mjög krefjandi að vinna fyrir 
stéttarfélög, enda verkefnin oft flókinn og erfið, getur 
heillandi og gefandi vinnuumhverfi skilað löngum og 
farsælum starfsaldri eins og í tilfelli Nínu. Að sjálfsögðu 
komu samstarfsmenn hennar hlaupandi með gjafir þegar 
uppgötvaðist að árin hennar væru orðin 30 á Skrifstofu 
stéttarfélaganna. Starfsmenn sem og stéttarfélögin, Fram
sýn, Þingiðn og Starfsmannafélag Húsavíkur óska Nínu 
kærlega til hamingju með farsælt starf í þágu stéttarfélag
anna.

Flugstöð Húsavíkur­
flugvallar til sölu

Vegleg gjöf til 
Borgarhólsskóla

Verkalýðsfélag Þórshafnar 
fagnar 100 ára afmæli

Í fjárlagafrumvarpi ríkisstjórnarinnar fyrir árið 2027 er 
að finna heimild til sölu á flugstöð Húsavíkurflugvallar í 
Aðaldal. Áformin hafa vakið hörð viðbrögð á svæðinu og 
segjast bæði forsvarsmenn Framsýnar og Norðurþings 
ætla að bregðast við málinu. Aðalsteinn Árni Baldursson, 
formaður Framsýnar stéttarfélags, segir í samtali við 
Húsavík.com að félagið hafa þegar brugðist við málinu.
„Ég er búinn að setja mig í samband við alla þingmenn 
kjördæmisins og vildi fá það staðfest hvort þeir ætluðu 
virkilega að standa að því að selja flugstöðina á Húsa
víkurflugvelli,“ segir Aðalsteinn. Hann segir fyrstu viðbrögð 
þingmanna benda til þess að málið hafi komið mörgum 
þeirra á óvart. Sjá frekar umfjöllun husavik.com.

Starfsmannafélag Húsavíkur í samráði við Norðurþing 
hefur samþykkt að færa Borgarhólsskóla á Húsavík ákveðið 
fjármagn til kaupa á  búnaði til að efla þroska og færni 
barna við leik og störf í grunnskólanum. Tilgangurinn 
með gjöfinni er ekki síst að efla enn frekar allt skólastarf í 
Borgarhólsskóla. Félagið hafði áður fært Grunnskólanum 
í Lundi og Leikskólanum Grænuvöllum sambærilega gjöf.
Fjármagnið kemur úr Starfsmenntasjóði Starfsmannafélags 
Húsavíkur sem fjármagnaður er með framlögum frá 
sveitarfélaginu Norðurþingi. Á meðfylgjandi mynd er Her
mína Hreiðarsdóttir formaður STH og Þórgunnur Reykjalín 
Vigfúsdóttir skólastjóri Borgarhólsskóla. Myndin var tekin 
við afhendinguna í ágúst sl.

Verkalýðsfélag Þórshafnar fagnaði 100 ára afmæli sínu 
þann 16. júlí sl. með glæsilegri hátíð í félagsheimilinu á 
Þórshöfn, en félagið var stofnað 16. júlí 1926. Af því tilefni 
var boðið upp á hátíðardagskrá þar sem flutt voru ávörp 
og farið yfir sögu félagsins. Aneta Potrykus formaður 
og Svala Sævarsdóttir varaformaður rifjuðu upp sögu 
Verkalýðsfélags Þórshafnar og samstarfsfélögin Framsýn, 
Þingiðn, Eining-Iðja og AFL sendu fulltrúa til hátíðarinnar 
og færðu félaginu afmælisgjafir. Gestum var boðið til 
kvöldverðar og afmælistertu áður en skemmtidagskrá tók 
við fram eftir kvöldi. Framsýn, Þingiðn og Starfsmannafélag 
Húsavíkur óska félagsmönnum, stjórn og starfsfólki Verka
lýðsfélags Þórshafnar innilega til hamingju með þennan 
merka áfanga. Megi félagið halda áfram að vaxa og dafna 
um ókomin ár.

Viltu leigja þér borð 
eða skrifstofu?

Í boði er að leigja borð/aðstöðu í Hrunabúð að Garðars
braut 26, í skemmri eða lengri tíma. Um er að ræða fjórar 
starfsstöðar í góðu rými.  Ein starfsstöð hefur þegar verið 
leigð út. Nánari upplýsingar veitir Aðalsteinn Árni Baldurs
son, kuti@framsyn.

Fréttamolar frá aðalfundi Framsýnar
Starfsmönnum þökkuð vel unnin störf
Undir liðnum, Önnur mál, stóðu fundarmenn upp og 
klöppuðu fyrir starfsmönnum og forsvarsmönnum félags
ins um leið og fundarstjóri kallaði starfsmenn stéttarfélag
anna upp og færði þeim blóm frá félagsmönnum fyrir vel 
unninn störf í þágu félagsins. Formaður þakkaði hlýhug 
fundarmanna í garð starfsmanna sem þau kynnu vel að 
meta enda krefjandi að starfa að verkalýðsmálum. 

Eitt öflugasta stéttarfélag landsins
Eins og fram kemur í ársskýrslu Framsýnar sem lögð var fyrir 
aðalfundinn stendur stéttarfélagið Framsýn mjög sterkt og 
hefur reyndar gert til fjölda ára. Styrkur félagsins kemur ekki 
síst fram í góðri þjónustu við félagsmenn, góðu aðgengi að 
sjóðum félagsins, öflugum starfsmenntastyrkjum og öðru 
því sem er í boði á vegum félagsins á hverjum tíma s.s. 
orlofshúsum og orlofsíbúðum. Aðkoma félagsmanna að 
þessari þjónustu og styrkjum færir félagsmönnum á hverju 
ári milljóna tugi. Það er góð kjarabót að vera félagsmaður 
í stéttarfélagi eins og Framsýn. Því fylgir einnig mikið 
öryggi. Í starfi stéttarfélaga er mikilvægt að sinna góðu 
upplýsingastreymi til félagsmanna. Framsýn verður ekki 
sakað um að sinna því ekki. Félagið heldur úti heimasíðu 
og gefur reglulega út Fréttabréf stéttarfélaganna sem 
ætlað er að miðla upplýsingum til félagsmanna um réttindi 
þeirra og fréttir af starfseminni sem sjaldan eða aldrei hefur 
verið eins öflug og um þessar mundir. Þá hefur félagið 
gefið út bæklinga um kjör og réttindi einstakra starfshópa 
innan félagsins s.s. fyrir starfsmenn í ferðaþjónustu og 
hvað varðar almenn réttindi félagsmanna úr sjóðum 
félagsins. Hvernig byggja menn upp öflugt stéttarfélag 
til að ná fram þessum markmiðum? Það gera menn með 
virkum félagsmönnum, hæfu starfsfólki og öflugri stjórn, 
trúnaðarráði, trúnaðarmönnum á vinnustöðum og ung
liðastarfi í gegnum Framsýn-ung. Fólki sem er tilbúið að 
takast á við krefjandi störf félagsins á hverjum tíma og 
gefa allt í starfið. Það er ekki dagvinna að reka stéttarfélag 
svo vel fari. Þess í stað verða menn að standa vaktina í 24 
tíma á sólarhring. Höfum í huga að það er ekki sjálfgefið að 
eiga aðild að öflugu stéttarfélagi, einu öflugasta stéttar
félagi innan Starfsgreinasambands Íslands svo vitnað sé í 
kannanir sem gerðar hafa verið um viðhorf fólks til stéttar
félaga.

Jakob Gunnar hylltur
Á aðalfundi Framsýnar var Jakob Gunnar Hjaltalín hylltur 
fyrir vel unninn störf í þágu félagsins, sem formaður 
Sjómannadeildar félagsins og sem stjórnarmaður í 
aðalstjórn félagsins. Hann hætti sem formaður deildarinnar 
í lok síðasta árs og í aðalstjórn Framsýnar á aðalfundinum. 
Jakob þakkaði vel fyrir sig, það hefði verið mjög svo 
gefandi að starfa fyrir félagið í tæpa fjóra áratugi með 
frábæru fólki. Hann endurtók þakklæti sitt til félagsins og 
stjórnenda þess. Klappað var vel og lengi fyrir Jakobi enda 
þjónað Framsýn í nokkra áratugi, geri aðrir betur.

Félagsmenn Framsýnar duglegir að nýtta sér fræðslu­
sjóðina
Framsýn er umhugað um starfsmenntun félagsmanna. Á 
árinu 2025 fengu 358 félagsmenn greiddar kr. 28.508.350,- 
í einstaklingsstyrki frá fræðslusjóðum í endurgreiðslur 
vegna náms eða námskeiða. Námsstyrkir árið 2025 
skiptast þannig milli fræðslusjóða sem Framsýn á aðild að:
Alls fengu 203 félagsmenn styrki frá Landsmennt                             
   kr. 16.349.020,-
Alls fengu 6 félagsmenn styrki frá Sjómennt                                        
   kr. 753.752,-
Alls fengu 48 félagsmenn styrki frá Sveitamennt                                
   kr. 3.540.860,-
Alls fengu 44 félagsmenn styrki frá Ríkismennt                                   
   kr. 3.151.562,-
Alls fengu 42 félagsmenn styrki frá SVS-Fræðslusjóður                   
   kr. 3.866.426,-
Alls fengu 15 félagsmenn styrki frá Fræðslusjóði 
Framsýnar kr. 846.730,-
Samtals fengu félagsmenn því greiddar kr. 28.508.350,- í 
námsstyrki á árinu 2025. Fræðslusjóðirnir eru fjármagnaðir 
með framlögum frá fyrirtækjum, sveitarfélögum og 
ríkisstofnunum sbr. ákvæði þar um í kjarasamningum. Það 
á þó ekki við um Fræðslusjóð Framsýnar sem hefur ekki 
fastan tekjustofn.

Framsýn eykur hlut sinn í Sparisjóði Þingeyinga
Á aðalfundinum var samþykkt að félagið nýti sér for
kaupsrétt á kaupum á auknu stofnfé í Sparisjóði Þing
eyinga. Tillaga þess efnis lág fyrir fundinum. Samþykkt 
var samhljóða með öllum atkvæðum að kaupa fyrir kr. 
3,3 milljónir enda um að ræða góða fjárfestingu að mati 
fundarins sem styður jafnframt við samfélagið í Þing
eyjarsýslum sem veitir ekki af um þessar mundir. Ganga 
þurfti frá kaupunum fyrir 3. júní vegna ákvæða um 
forkaupsrétt sem aðalfundur Sparisjóðsins setti nýverið. 
Áður hafði Þingiðn samþykkt að kaupa aukið stofnfé upp 
á kr. 700.000,- og fram kemur í Fréttabréfinu.

Vilja hefja viðræður um sameiningu stéttarfélaga
Aðalfundurinn samþykkti að hefja viðræður við Þingiðn 
og Starfsmannafélag Húsavíkur um sameiningu félaganna 
en þau hafa um árabil tekið sameiginlega skrifstofu á 
Húsavík. Reynist vilji til þess að sameina félögin og sé það 
framkvæmanlegt, verði stjórnum þeirra falið að  meta 
niðurstöðuna og bera hana undir félagsfundi í hverju félagi 
fyrir sig. Markmiðið verði að endanleg niðurstaða, hvað 
sameininguna varðar, liggi fyrir á aðalfundum félaganna 
vorið 2027. 

Tæpar 135 milljónir í styrki til félagsmanna úr sjúkra­
sjóði
Á árinu 2025 voru 1.414 styrkir greiddir úr sjúkrasjóði 
Framsýnar til félagsmanna.  Samtals námu greiðslur vegna 
sjúkradagpeninga, annarra bóta og styrkja kr. 134.265.030,. 
Sama upphæð fyrir árið á undan var kr. 133.651.922,-. 
Samkvæmt þessari niðurstöðu eru útgreiðslurnar svipaðar 
milli ára en þær hafa hækkað verulega á síðustu árum sem 
er ákveðið áhyggjuefni enda endurspeglast greiðslan af 
heilsufari félagsmanna.

Nanna Steina kjörin í stjórn Framsýnar
Sjálfkjörið var í stjórnir, ráð og nefndir á vegum Framsýnar 
fyrir komandi kjörtímabil sem er til tveggja ára, það 
er frá aðalfundinum 2026 til aðalfundarins 2028. Á 
fundinum komu ekki fram aðrar tillögur um félagsmenn 
í trúnaðarstöður fyrir félagið og var því listi fráfarandi 
stjórnar og trúnaðarráðs sjálfkjörinn. Tveir nýir og öflugir 
stjórnarmenn koma inn í aðal- og varastjórn. Nanna 
Steina Höskuldsdóttir frá  Raufarhöfn kemur ný inn í 
aðalstjórn en hún hefur ekki starfað áður fyrir félagið og 
Sólveig Mikaelsdóttir kemur inn í varastjórn en hún hefur 
setið í trúnaðarráði félagsins. Magnaðar konur á ferð. Eru 
þær boðnar velkomnar til starfa. Á meðfylgjandi mynd 
er Nanna Steina með fundarstjóra aðalfundarins, Ósk 
Helgadóttir, sem jafnframt er varaformaður Framsýnar.

Reksturinn til fyrirmyndar 
Fjármálastjóri Framsýnar, Elísabet Gunnarsdóttir, fór yfir 
ársreikning félagsins á aðalfundinum. Ársreikningurinn 
er endurskoðaður af PWC sem gerir ekki athugasemdir 
við rekstur félagsins. Þess í stað fara þeir mjög fögrum 
orðum um rekstur og starfsemi félagsins. Fjárhagsleg 
afkoma félagsins var góð á árinu 2025. Félagsmönnum 
fækkaði lítillega á milli ára úr 3.048 iðgjaldagreiðendum 
í 3.034 eða um 14 félagsmenn. Rekstrarafgangur var 
af öllum sjóðum félagsins nema fræðslusjóði. Þess ber 
að geta að Fræðslusjóður Framsýnar hefur ekki fastar 
tekjur, aðrar en fjármagnstekjur, en veitir félagsmönnum 
viðbótarstyrki til starfsmenntunar þegar rétti þeirra er 
lokið úr kjarasamningsbundnum fræðslusjóðum s.s. 

Landsmennt, Ríkismennt, Sveitamennt, Sjómennt og 
Fræðslusjóði verslunarmanna. Ekki er lagt upp með 
að Skrifstofa stéttarfélaganna skili hagnaði enda skal 
rekstur hennar skiptast á deildir Framsýnar, Þingiðnar og 
STH. Rekstrartekjur félagsins námu kr. 469,8 milljónum 
sem er hækkun um 11,7% milli ára. Skýrist að mestu 
af söluhagnaði. Félagsgjöld og iðgjöld námu kr. 381 
milljón 2025 á móti kr. 369,2 milljónum á árinu 2024 
sem er hækkun upp á um 3,25%. Rekstrargjöld hækka 
óverulega á milli ára en þau námu kr. 324 milljónum 
2025 samanborið við 323 milljónir árið á undan. Bætur 
og styrkir úr sjúkrasjóði er stærsti einstaki útgjaldaliður 
Framsýnar. Rekstur skrifstofunnar gekk vel á síðasta ári. 
Þátttaka Framsýnar í rekstri nam kr. 78 milljónum. Þingiðn 
og Starfsmannafélag Húsavíkur greiddu saman kr. 6,5 
milljónir til rekstursins. Fjármagnstekjur námu kr. 134 
milljónum en voru 144,2 milljónir á árinu 2024. Í árslok 
2025 var tekjuafgangur félagsins kr. 267,7 milljónir en 
var kr. 232,9 milljónir árið 2024. Heildareignir félagsins 
námu kr. 3.496 milljónum í árslok 2025 samanborið við 
kr. 3.208 milljónir í árslok 2024. Útistandandi iðgjöld í lok 
árs eru kr. 41,6 milljónir í árslok 2025 samanborið við kr. 
44 milljónir í árslok 2024. Skammtímaskuldir lækka á milli 
ára og fara úr kr. 86,2 milljónum í 70,4 milljónir. Leiðrétting 
var gerð á eigin fé frá fyrri árum, samtals að fjárhæð 36,2 
milljónir. Þessi leiðrétting er vegna ótekjufærðra iðgjalda 
frá árunum 2017 og fyrr.

Félagsmannafjöldi stendur í stað
Alls greiddu 3.034 félagsmenn til Framsýnar stéttarfélags 
á árinu 2025 en greiðandi félagar voru 3.043 árið 
2024. Af þeim sem greiddu félagsgjald til Framsýnar á 
síðasta ári voru 1.881 karlar og 1.153 konur, sem skiptist 
þannig að konur eru 38% og karlar 62% félagsmanna. Á 
undanförnum árum hefur karlmönnum heldur fjölgað 
umfram konur í félaginu ekki síst vegna tilkomu PCC. Um 
síðustu áramót voru gjaldfrjálsir félagsmenn samtals 303, 
það eru aldraðir og öryrkjar sem ekki eru á vinnumarkaði. 
Á hverjum tíma falla um 10% félagsmanna undir þessa 
skilgreiningu. Fjölmennustu hóparnir innan Framsýnar 
starfa við matvælaframleiðslu, ferðaþjónustu, almenn 
verslunarstörf, iðnað og hjá ríki og sveitarfélögum. 
Félagsmenn Framsýnar stéttarfélags voru samtals 3.337 
þann 31. desember 2025, það er greiðandi og gjaldfrjálsir 
félagsmenn. 

Norðurþing greiðir mest til Framsýnar
Stærstu greiðendur iðgjalda samkvæmt ákvæðum kjara
samninga til Framsýnar 2025 eru eftir röð:

Sveitarfélagið Norðurþing
PCC BakkiSilicon hf.
Ríkissjóður Íslands
GPG. Seafood ehf.
Kjarnafæði-Norðlenska hf.
Þingeyjarsveit
Íslandshótel hf.
Jarðboranir hf.
Kaldvík hf.
Húsheild ehf.
Samherji fiskeldi ehf.

Kjarasamningar í uppnámi
Á aðalfundinum urðu miklar og heitar umræður um 
kjaramál og yfirlýsingar Seðlabankastjóra um stöðuna á 
vinnumarkaðinum. Svo virðist sem það sé mat bankans 
að verðbólgan og hátt vaxtastig í þjóðfélaginu sé 
verkalýðshreyfingunni einni að kenna. Ákveðið var að 
álykta um málið og senda út skýr skilaboð frá fundinum 
um stöðuna í efnahagsmálum. Að mati fundarmanna eru 
núverandi kjarasamningar í fullkomnu uppnámi vegna 
aðgerðarleysis stjórnvalda. Ekki þarf að taka fram að 
ályktunin var samþykkt samhljóða með lófaklappi. 

Ályktun fundarins:
„Aðalfundur Framsýnar stéttarfélags lýsir yfir þungum 
áhyggjum af þeirri stöðu sem er að teiknast upp í 
efnahagsmálum og atvinnumálum á landsbyggðinni. 
Stjórnvöldum hefur ekki tekist að ná böndum á verðbólgu 
og hátt vaxtastig leggur þungar byrðar á launafólk og 
atvinnulíf. Raunveruleg hætta er á frekari kólnun í hagkerfinu 
og að forsendur kjarasamninga aðila vinnumarkaðarins 
bresti þegar þeir koma til endurskoðunar í september 2026. 
Framsýn stéttarfélag gagnrýnir harðlega forgangsröðun 
fjármála ríkis og sveitarfélaga. Stjórnvöld hafa ekki stutt 
við þau markmið sem sett voru við gerð kjarasamninga 
og í mörgum tilfellum ýtt undir verðbólgu með gjaldtöku 
og skattlagningu sem hefur bein áhrif á útgjöld heimila. 
Aðgerðir stjórnvalda hafa einnig neikvæð áhrif á atvinnulíf 
á óvissutímum og ógna heilsársstörfum í viðkvæmum 
byggðum, nú síðast með boðaðri skattahækkun á sjó- og 
baðlón víða um land. Framsýn stéttarfélag mun áfram sem 
hingað til berjast fyrir bættum kjörum félagsmanna fyrir 
mannsæmandi launum, öruggu starfsumhverfi og velferð 
sem stendur undir nafni. Því miður hefur borið á því að 
lagasetningar og boðaðar breytingar á velferðarkerfinu séu 
settar fram án nægilegs samráðs við verkalýðshreyfinguna 
og stundum með þeim hætti að þær bitni harðast á þeim 
sem hafa minnst milli handanna, ekki síst á landsbyggðinni. 
Aðalfundurinn krefst þess að ríkistjórn sem kennir sig við 
jöfnuð og réttlæti virði skoðanir heildarsamtaka launafólks, 
ekki síst með góðu samstarfi á jafnréttisgrundvelli.“ 

Sveitarfélög – haldið niðri 
gjaldskrárhækkunum

Samkomulag undirritað

Stjórn og trúnaðarráð Framsýnar fundaði á dögunum 
um stöðuna í kjaramálum nú þegar forsendur kjara
samninga eru brostnar. Eins og staðan er í dag verður 
kjarasamningum sagt upp í október nema til komi 
útspil frá stjórnvöldum, sveitarfélögum, fyrirtækjum og 
verslunar- og þjónustuaðilum. Framsýn hefur með bréfi til 
Norðurþings, Þingeyjarsveitar og Tjörneshrepps skorað á 
sveitarfélögin að halda almennum gjaldskrárhækkunum í 
lágmarki og tryggja þannig velferð íbúa sveitarfélagsins. 
Það eigi einnig við um hækkanir hjá fyrirtækjum í 
eigu sveitarfélaga nú þegar gefur á í efnahagslífinu og 
verðbólgan hækkar og hækkar milli mánaða svo ekki sé 
talað um aukna vaxtabyrði fólks af húsnæðislánum. Að 
mati Framsýnar er afar mikilvægt að hagsmunaaðilar hafi 
í huga að allir bera ábyrgð á stöðunni. Ekki síst stjórnvöld, 
sveitarfélög, fyrirtæki, þjónustuaðilar og verkalýðshreyf
inginn. Þessum hagsmunaaðilum er ekki síst ætlað að 
tryggja stöðugleika í þjóðfélaginu öllum til hagsbóta. 
Framsýn skorast ekki undan þeirri ábyrgð enda kjara
samningarnir í uppnámi.

Miðvikudaginn 2. september skrifuðu Framsýn og Fjalla
lamb undir samkomulag um kaup og kjör starfsfólks í 
sláturhúsi fyrirtækisins á Kópaskeri. Eins og fram hefur 
komið í fjölmiðlum hafa fjársterkir aðilar samþykkt að 
koma að rekstri fyrirtækisins með auknu hlutafé. Um er 
að ræða afskaplega ánægjuleg tíðindi. Hefð er fyrir því að 
fulltrúar frá Framsýn og Fjallalambi setjist niður á haustin 
og semji um kaup og kjör starfsmanna fyrirtækisins við 
sauðfjárslátrun það haustið. Töluverð óvissa hefur verið 
með áframhaldandi rekstur Fjallalambs og margir hafa 
haft áhyggjur af því að reksturinn legðist af í haust, en 
svo verður ekki, þökk sé fjársterkum aðilum sem ákveðið 
hafa að veðja á frekari rekstur Fjallalambs. Björn Víkingur 
Björnsson framkvæmdastjóri Fjallalambs og Aðalsteinn 
Árni Baldursson formaður Framsýnar undirrituðu samn
inginn.

Gestkvæmt á Skrifstofu 
stéttarfélaganna
Anna Sophie Liebst frá NHK sem stendur fyrir samstarfs
vettvang verslunarmannafélaga á Norðurlöndum sem 
Landssamband ísl. Verslunarmanna á m.a. aðild að leit 
við á Skrifstofu stéttarfélaganna. Framsýn á aðild að NHK 
í gegnum LÍV. Þeir Sigmundur Halldórsson framkvæmda
stjóri LÍV og Eiður Stefánsson formaður LÍV voru með henni 
í för en félagsmenn Framsýnar sem starfa við verslun og 
þjónustu eru aðilar að Deild verslunar- og skrifstofufólks 
innan félagsins. Anna Sophie var ánægð með heimsóknina 
sem og félagar hennar, Sigmundur og Eiður. Það sama á 
við um formann Framsýnar, Aðalstein Árna, sem tók á móti 
gestunum.

Hófu sumarið með 
heimsókn til Framsýnar
Nemendur í Vinnuskóla Húsavíkur hófu sumarið á því að 
koma við hjá Framsýn ásamt flokkstjórum til að fræðast um 
vinnumarkaðinn og starfsemi stéttarfélaga. Virkilega vel 
staðið að málum hjá stjórnendum Vinnuskólans að byrja 
fyrsta starfsdaginn á því að bjóða nemendum upp á þessa 
mikilvægu fræðslu þegar þau eru að stiga sín fyrstu skref 
á vinnumarkaði. Eftir yfirferð forsvarsmanna Framsýnar 
gekk unga fólkið út til góðra verka, það er að fegra Húsavík 
með hirðingu og öðrum verkum sem miða að því að hafa 
bæinn okkar sem snyrtilegan í sumar. Nokkra vikna vinna 
er í boði fyrir ungmenni í Vinnuskólanum í sumar.

Í fréttum er þetta helst – aðalfundur STH
Aðalfundur Starfsmannafélags Húsavíkur fór fram 1. júní 
sl. Formaður félagsins, Hermína Hreiðarsdóttir, fór yfir 
starfsemi félagsins á aðalfundinum og Elísabet Gunnars
dóttir fjármálastjóri stéttarfélaganna gerði grein fyrir árs
reikningum félagsins. 

Hér verður stiklað á stóru hvað varðar yfirferð formanns og 
fjármálastjóra:

Fjöldi virkra félagsmanna STH sem greiddu að meðaltali 
í félagssjóð árið 2025 skv. félagatali í DK voru 77 en voru 
73 á sama tíma í fyrra. Félagsmönnum hefur því fjölgað 
aðeins milli ára. Samkvæmt lögum BSRB skal tala fulltrúa 
miðast við félagatölu eins og hún reyndist í janúar það ár 
sem halda skal þing BSRB. Til viðbótar þessum fullgildu 
félagsmönnum bætast við gjaldfrjálsir félagsmenn. 
Áætlaður fjöldi þeirra er um 10% af greiðandi félögum á 
hverjum tíma.

Félagsgjöld og iðgjöld ársins 2025 námu kr. 13.511.584,-  
en voru kr. 12.304.624,- árið á undan. Rekstrargjöld voru kr. 
15.812.685,- og hækkuðu því milli ára úr kr. 11.259.269,-. 
Fjármunatekjur voru kr. 3.001.400,- samanborið við kr. 
3.348.824,- árið á undan.  

Samkvæmt sameinuðum rekstrar- og efnahagsreikningi 
nam tekjuafgangur félagsins kr. 64.668.433,- samanborið 
við kr. 7.202.865,- tekjuafgang frá fyrra ári. Þar af er sölu
hagnaður kr. 60.959.599. Heildareignir í árslok voru kr. 
155.333.172,- og eigið fé nam kr. 152.417.023,-. Hefur 
það aukist um 74% frá fyrra ári. Rekstur Skrifstofu 
stéttarfélaganna gekk vel á síðasta ári. Þátttaka Starfs
mannafélagsins í rekstrarkostnaði nam kr. 2.449.754,-.

Félagið gekk frá endurnýjuðum stofnanasamningi við 
Framhaldsskólann á Húsavík. Þá var jafnframt gengið 

frá endurnýjuðum stofnanasamningi við HSN á vegum 
starfsmannafélaga innan BSRB á Norðurlandi sem aðild 
eiga að samningnum.

Aðildarfélög Skrifstofu stéttarfélaganna eiga mjög 
gott samstarf um orlofsmál. Í því sambandi eru þau 
með sameiginlega orlofsnefnd sem vinnur að því að 
bjóða félagsmönnum upp á marga góða kosti varðandi 
orlofsdvöl og sífellt er unnið að því að auka framboðið. 
Í því sambandi má nefna að framboð félagsmanna í 
gegnum orlofsvef stéttarfélaganna hefur verið stóraukið 
með samningum við ferðaþjónustuaðila víða um land. 
Þannig vilja félögin stuðla að því að félagsmenn geti notið 
þess að fara í frí innanlands.

5 félagsmenn fengu greidda tjaldstæðisstyrki á árinu 
2025, samtals kr. 124.930,-.

Á síðasta starfsári seldi félagið orlofsíbúðina í Sólheimum í 
Reykjavík. Söluverðið var kr. 66.000.000,-. Í stað íbúðarinnar 
í Sólheimum var nýlega gengið frá kaupum á íbúð í 
Þorrasölum 1-3 í Kópavogi. Kaupverðið er kr. 67.900.000,. 
Það er í sama fjölbýlishúsi og Þingiðn og Framsýn eiga 
orlofsíbúðir. Íbúðin ætti að komast í leigu til félagsmanna 
síðar í sumar. Með kaupum félagsins á íbúð í Þorrasölum 
verða allar orlofseignir stéttarfélaganna komnar í sama 
fjölbýlishús sem er af hinu góða og auðveldar auk þess 
allt eftirlit með íbúðum félaganna. Auk íbúðarinnar í 
Þorrasölum á félagið eitt orlofshús á Eiðum, líkt og var með 
íbúð félagsins í Sólheimum gekk rekstur orlofshússins vel 
á starfsárinu. Starfsfólk Skrifstofu stéttarfélaganna sér um 
að halda utan um úthlutun og rekstur á eignunum.

Á síðasta ári voru greiddir samtals kr. 1.470.400,- í náms
styrki til 19 félagsmanna. Þá fengu félagsmenn greiddar 
kr. 150.000,- í heilsustyrki frá félaginu.

Atvinnuástandið hjá félagsmönnum hefur almennt verið 
með miklum ágætum. Ekki er að sjá að sveitarfélögin á 
svæðinu muni draga úr starfsemi á komandi árum. Því ætti 
atvinnuástandið að haldast áfram gott hjá félagsmönnum.

STH hefur komið að nokkrum málum frá síðasta aðalfundi. 
Ástæða er til að gera aðeins grein fyrir nokkrum þeirra: 
Aðildarfélög Skrifstofu stéttarfélaganna hafa komið 
upp góðu samstarfi við Íslandsbanka þar sem aðilar frá 
stéttarfélögunum og útibúi bankans á Húsavík hittast 
reglulega og fara yfir þróun vaxtamála á reikningum 
stéttarfélaganna á hverjum tíma. Afar mikilvægt er að 
fylgst sé reglulega með þróun vaxtamála enda hefur 
ávöxtun félaganna á bankainnistæðum bein áhrif á 
starfsemi þeirra og getu til að gera vel við félagsmenn.  
Félagið hefur komið að kynningum á starfsemi stéttar
félaga í grunnskólum á félagssvæðinu með öðrum aðildar
félögum Skrifstofu stéttarfélagsanna. Samþykkt var að 
styrkja Mærudagshátíðina á Húsavík sumarið 2025 um kr. 
50.000,-. Félagið kom að því að niðurgreiða leikhúsferðir 
félagsmanna á leikrit á vegum Leikdeildar Eflingar sem var 
til sýnis eftir áramótin 2026.

Hlutverk trúnaðarmanna á vinnustað er mjög mikilvægt, 
bæði fyrir félagsmenn og ekki síst fyrir stjórn stéttarfélagsins 
og starfsfólk þess. Hlutverk og staða trúnaðarmanna er 
ákveðin bæði í lögum og í kjarasamningum. STH hefur 
lagt mikið upp úr því að hafa öfluga trúnaðarmenn á 
vinnustöðum. Til að efla þekkingu trúnaðarmanna eru 
reglulega haldin trúnaðarmannanámskeið fyrir trúnaðar
menn stéttarfélaganna sem aðild eiga að Skrifstofu 
stéttarfélaganna, nú síðast í mars 2026.

Aðildarfélög Skrifstofu stéttarfélaganna mynda með sér 
Fulltrúaráð sem skipað er formönnum þessara félaga. 
Fulltrúaráðinu er ætlað að fylgjast með sameiginlegri starf
semi félaganna, ekki síst sem viðkemur rekstri skrifstof
unnar. Fulltrúaráðið kemur saman til fundar eftir þörfum.

Rekstur á sameiginlegum eignum stéttarfélaganna hefur 
gengið vel. Félögin eiga í sameiningu skrifstofuhúsnæðið 
að Garðarsbraut 26 á Húsavík. Þá eiga Framsýn og Þingiðn 
efri hæðina í sömu byggingu sem ber nafnið Hrunabúð sf. 
Húsnæðið var málað að utan í sumar auk þess sem skipt 
var um glugga á efri hæðinni, það er á norðurhliðinni. 
Rekstur Skrifstofu stéttarfélaganna gekk að venju vel á 
síðasta starfsári. 

Eftir sölu félagsins á íbúð félagsins í Sólheimum var gengið 
frá starfslokum við Halldór Guðnason sem starfað hefur 
sem húsvörður fyrir Starfsmannafélagið í Sólheimum í 
tæp 20 ár. Full ástæða er til að þakka Halldóri fyrir hans 
störf í þágu félagsins í tvo áratugi. 

Á aðalfundinum kom fram sterkur vilji til þess að sameinast 
Þingiðn og Framsýn enda félögin átt mjög gott samstarf 
um verkalýðsmál til margra ára. Eftirfarandi yfirlýsing var 
samþykkt samhljóða:

Yfirlýsing
-Sameining stéttarfélaga í Þingeyjarsýslum-

„Fulltrúaráð stéttarfélaganna, Framsýnar, Þingiðnar og 
Starfsmannafélags Húsavíkur, skorar á aðalfundi félaganna 
2026 að samþykkja að stéttarfélögin hefji viðræður um 
sameiningu félaganna. Viðræðum verði lokið fyrir 31. des
ember 2026. Reynist vilji til þess að sameina félögin og sé 
það framkvæmanlegt, verði stjórnum þeirra falið að  meta 
niðurstöðuna og bera hana undir félagsfundi í hverju félagi 
fyrir sig. Markmiðið verði að endanleg niðurstaða, hvað 
sameininguna varðar, liggi fyrir á aðalfundum félaganna 
vorið 2027. Þannig samþykkt á fundi í Fulltrúaráði stéttar
félaganna 18. maí 2026.“

Þess má geta að bæði Framsýn og Þingiðn hafa samþykkt 
að hefja viðræður um sameiningu félaganna, helst með 
Starfsmannafélagi Húsavíkur.

Fróðleiksmolar úr starfi Þingiðnar
eiginlega orlofsnefnd sem vinnur að því að bjóða félags
mönnum upp á marga góða kosti varðandi orlofsdvöl og 
sífellt er unnið að því að auka framboðið. Í því sambandi 
má nefna að framboð félagsmanna í gegnum orlofsvef 
stéttarfélaganna hefur verið stóraukið á liðnum árum 
með samningum við ferðaþjónustuaðila víða um land og 
Icelandair um afsláttarkjör fyrir félagsmenn milli landa. 
Þannig vilja félögin stuðla að því að félagsmenn geti 
notið þess að fara í frí innanlands. Þingiðn á eina íbúð í 
Þorrasölum 1-3 og aðra í Hraunholtinu á Húsavík. Þá eiga 
Þingiðn og Framsýn saman íbúð í gegnum Hrunabúð sf. að 
Garðarsbraut 26, efri hæð sem hefur verið í fastri útleigu. 
Á síðasta ári dvaldi fjöldi félagsmanna ásamt fjölskyldum 
sínum í orlofshúsum, orlofsíbúðum, á tjaldsvæðum 
og hótelum á vegum félagsins. Veruleg ásókn er í 
orlofshúsin en félagið niðurgreiðir orlofsdvöl félagsmanna 
í orlofsíbúðum/húsum  sem auðveldar fólki að njóta 
orlofsdvalar með fjölskyldum sínum á Íslandi. Ekki er 
óalgengt að niðurgreiðslurnar séu um kr. 50.000,- fyrir viku 
dvöl í þeim húsum sem félagið er með á leigu hjá öðrum 
aðilum. Þá fengu 11 félagsmenn endurgreiðslur á árinu 
2025 vegna dvalar á tjaldsvæðum eða alls kr. 284.230,-. 
Árið á undan fengu 12 félagsmenn endurgreiðslur vegna 
dvalar á tjaldsvæðum eða alls kr. 269.365,-. Boðið var 
upp á sumarferð á vegum stéttarfélaganna 2025. Farið 
var í Flateyjardal og tókst ferðin í alla staði mjög vel. 
Ósk Helgadóttir varaformaður skipulagði ferðina með 
starfsmönnum  félaganna.

Á síðasta ári fengu 4 félagsmenn styrki úr fræðslusjóði 
félagsins til náms/námskeiða samtals kr. 544.303,-.
Tillaga stjórnar um að félagsgjaldið verði óbreytt milli 

Á aðalfundi Þingiðnar sem fram fór 19. maí var Jónas 
Kristjánsson endurkjörinn sem formaður félagsins til 
næstu tveggja ára að telja. 

Félagsmenn í Þingiðn voru samtals 95 þann 31. desember 
2025, það er greiðandi félagar, öryrkjar og aldraðir sem 
áður greiddu til félagsins.  Greiðandi fullgildir félagsmenn 
eru samtals 86.

Félagsgjöld og iðgjöld ársins 2025 námu kr. 16.699.439 en 
námu kr. 18.311.634 árið á undan, sem er lækkun um 8,8%. 
Heildartekjur námu kr. 22.430.244 en námu kr. 22.545.500 
árið á undan. Rekstrargjöld voru kr. 27.169.992 árið 2025 
en voru kr. 33.857.501 árið á undan og lækkuðu því um 
19,8% á milli ára. Tap  var af rekstri fyrir fjármagnsliði. 
Stærsti einstaki útgjaldaliður félagsins er sem fyrr bætur 
og styrkir úr sjúkrasjóði. Árið 2025 voru alls greiddir úr 
sjúkrasjóði styrkir eða sjúkradagpeningar til félagsmanna 
kr. 8.382.098, en voru árið á undan kr. 15.308.038. Fjár
magnstekjur lækkuðu úr kr. 12.131.127 árið 2024 í kr. 
7.728.317 árið 2025 sem gerir um 36,29% lækkun milli 
ára. Tekjuafgangur félagsins nam kr. 2.988.569 en hann 
var kr. 819.126 árið áður. Útistandandi iðgjöld standa í kr. 
6.344.697 um áramót og hækkuðu um rúma milljón milli 
ára. Heildareignir í árslok voru kr. 293.120.732 og eigið fé 
nam kr. 284.015.397, hefur það aukist um 1% frá fyrra ári. 
Rekstur Skrifstofu stéttarfélaganna gekk vel á síðasta ári. 
Þátttaka Þingiðnar í rekstrarkostnaði nam kr. 4.018.396.

Aðildarfélög Skrifstofu stéttarfélaganna ásamt Verk
lýðsfélagi Þórshafnar hafa í gegnum tíðina átt mjög gott 
samstarf um orlofsmál. Stéttarfélögin eru með sam

ára, það er 0,7% af launum var samþykkt samhljóða. Til
laga stjórnar um að lágmarksfélagsgjaldið verði 0,3% af 
mánaðarlaunum iðnaðarmanna samkvæmt kjarasamningi 
Samiðnar og Samtaka atvinnulífsins var samþykkt sam
hljóða.  

Eins og fram kemur í ársreikningum félagins voru 
greiðslur til félagsmanna úr sjúkrasjóði félagsins samtals 
kr. 8.382.098,- á árinu 2025. Árið 2024 voru greiddar 
kr. 15.308.038,- í styrki til félagsmanna. Greiðslur til 
félagsmanna lækkuðu því verulega milli ára eða um 
45%. Samkomulag er um það innan stjórnar félagsins að 
starfsmenn Skrifstofu stéttarfélaganna sjái um úthlutanir 
úr sjúkrasjóði í umboði stjórnar Þingiðnar. Almennt eru 
umsóknir úr sjóðnum teknar fyrir einu sinni í mánuði.
Atvinnuástandið hjá iðnaðarmönnum er almennt mjög 
gott um þessar mundir og mikið að gera hjá flestum 
ef ekki öllum iðnaðarmönnum enda hafa töluverðar 
framkvæmdir verið  í gangi á svæðinu.

Stéttarfélögin, Þingiðn og Framsýn, hafa frá árinu 2016 
rekið öflugt vinnustaðaeftirlit á félagssvæðinu. Fullur vilji 
er til þess að halda áfram úti öflugu vinnustaðaeftirliti í fullu 
samráði við Alþýðusamband Íslands og helstu eftirlitsaðila 
í Þingeyjarsýslum. Heilt yfir er ástand vinnumarkaðarins á 
starfssvæðinu gott varðandi réttindi og kjör félagsmanna. 
Vitaskuld hafa annað slagið komið upp mál sem krefjast 
viðbragða, hjá því verður ekki komist.

Þingiðn hefur komið að mörgum málum frá síðasta 
aðalfundi. Ástæða er til að gera aðeins grein fyrir 
nokkrum þeirra: Félagið hefur komið upp samstarfi 
við Íslandsbanka þar sem aðilar frá stéttarfélögunum 
og útibúi bankans á Húsavík hittast reglulega og fara 
yfir þróun vaxtamála á reikningum stéttarfélaganna á 
hverjum tíma. Afar mikilvægt er að fylgst sé reglulega 
með þróun vaxtamála enda hefur ávöxtun félaganna á 
bankainnistæðum bein áhrif á starfsemi þeirra og getu til 
að gera vel við félagsmenn. Formaður félagsins sat fund 
með starfshóp forsætisráðherra um málefni PCC það 
sem skýrsla um viðbrögð hins opinbera voru kynnt. Það 
helsta í viðbrögðunum er að ráðinn verði verkefnastjóri til 
þess að hjálpa til við að koma fleiri fyrirtækjum á Bakka 
og nágrenni sem þegar hefur tekið til starfa. Um er að 
ræða tveggja ára verkefni sem er kostað af ríkinu 80% 
og sveitarfélaginu Norðurþingi 20%. Félagið hefur komið 
að kynningum á starfsemi stéttarfélaga í grunnskólum á 
félagssvæðinu með Framsýn stéttarfélagi. Félagið kom 
að því að halda tveggja daga trúnaðarmannanámskeið í 
mars 2026, það er með öðrum aðildarfélögum Skrifstofu 
stéttarfélaganna. Námskeiðið var vel sótt. Þriðjudaginn 30. 
september stóð Framsýn fyrir félagsfundi um atvinnu- og 
lífeyrismál. Gestir fundarins voru Kári Marís Guðmundsson 
framkvæmdastjóri PCC og Jóhann Steinar Jóhannsson 
framkvæmdastjóri Lsj. Stapa. Um 30 fundarmenn sóttu 
fundinn sem var bæði upplýsandi og góður. Fundurinn 
ályktaði um atvinnu- og lífeyrismál. Fundurinn var opinn 

félagsmönnum Þingiðnar.  Þann 21. janúar sl. stóð 
Framsýn fyrir opnum fundi um lífeyrismál og töku lífeyris 
fyrir félagsmenn í samráði við starfsmenn Lsj. Stapa. Gestir 
fundarins voru, Jóna Finndís Jónsdóttir, forstöðumaður 
réttindasviðs sjóðsins og Kristín Hilmarsdóttir sem sér um 
kynningar og vefmál sjóðsins. Félagsmönnum Þingiðnar 
var boðið að sitja fundinn sem var mjög fróðlegur. 
Samþykkt var að styrkja Mærudagshátíðina á Húsavík 
sumarið 2025 um kr. 100.000,-. Félagið kom að því að 
niðurgreiða leikhúsferðir félagsmanna á leikrit á vegum 
Leikdeildar Eflingar sem var til sýnis eftir áramótin 2026. 
Ráðist var í framkvæmdir við húsnæði stéttarfélaganna 
að Garðarsbraut 26 á Húsavík. Skipt var um alla glugga 
á norðurhlið hússins haustið 2025, efri hæð. Þá var húsið 
málað að utan sumarið 2025. Ástandið er því gott á 
húsnæðinu.

Rekstur Hrunabúðar sf. sem er í eigu Framsýnar og 
Þingiðnar hefur almennt gengið vel. Eignarhluturinn á 
efri hæðinni að Garðarsbraut 26 skiptist þannig: Framsýn 
á 84% og Þingiðn 16%. Félagið var stofnað á árinu 2017 
utan um sameiginlegt eignarhald og sameiginlegan 
rekstur á efri hæð Garðarsbrautar 26. Heildarvelta félagsins 
árið 2025 var kr. 12,96 milljónir samanborið við kr. 12,88 
milljóna veltu árið 2024. Tekjuafgangur ársins nam kr. 2,8 
milljónum samanborið við kr. 3,5 milljón árið 2024. Einn 
starfsmaður starfaði hjá félaginu á árinu í hlutastarfi við 
ræstingar. Þess utan eru reiknuð stjórnunarlaun á rekstur 
Hrunabúðar og fram koma í ársreikningi félagsins.

Kynning á stöðu 
félagsmanna
Framsýn stóð fyrir opnum fundi um stöðu félagsmanna 
í apríl. Kristín Heba Gísladóttir framkvæmdastjóri Vörðu 
var gestur fundarins. Varða er rannsóknastofnun vinnu
markaðarins sem leggur árlega fyrir kannanir meðal 
launafólks í aðildarfélögum ASÍ og BSRB. Eftir síðustu 
könnun sem var gerð á landsvísu fór Framsýn þess á 
leit við Vörðu að staða félagsmanna Framsýnar yrði 
greind sérstaklega í samanburði við félagsmann annarra 
stéttarfélaga innan ASÍ og BSRB. Niðurstöður könnunar
innar sýna að umtalsverður munur er á fjárhagsstöðu 
Framsýnarfélaga í samanburði við annað launafólk og er 
hún betri á öllum mælikvörðum sem notaðir voru í könnun
inni sem er bæði athyglisvert og ekki síður ánægjulegt. 
Lægra hlutfall félagsfólks Framsýnar en annars launafólks 
innan aðildarfélaga ASÍ og BSRB nær ekki endum saman, 
getur ekki mætt óvæntum útgjöldum, býr við skort eða 
verulegan skort á félags- og efnislegum gæðum auk þess 
sem lægra hlutfall metur byrði kostnaðar vegna húsnæðis, 
matarinnkaup og samgöngur þunga byrði. Að sama skapi 
er hærra hlutfall sem á sparnað, býr í eigin húsnæði og 
gæti mætt óvæntum 100 þúsund króna útgjöldum án 
þess að stofna til skuldar. Niðurstöðurnar sýna því að 
lægra hlutfall félagsfólks Framsýnar býr við bága fjárhags
stöðu en almennt sést meðal annars launafólks í heildar
samtökunum tveimur. Vissulega er það ánægjulegt að 
staða félagsmanna Framsýnar sé mun betri en í öðrum 
sambærilegum stéttarfélögum á Íslandi en höfum í huga 
að enginn á að þurfa að búa við fátækt á Íslandi. Markmið 
verkalýðshreyfingarinnar á hverjum tíma er að berjast 
fyrir misskiptingu í þjóðfélaginu. Nánar má lesa um þessa 
áhugaverðu könnun inn á heimasíðu stéttarfélaganna, 
framsyn.is

Trúnaðarmenn á námskeiði

Fræðslusjóðir gegna 
mikilvægu hlutverki

Í lok mars stóðu stéttarfélögin fyrir tveggja daga trúnaðar
mannanámskeiði á Húsavík. Að venju var þátttakan 
frábær en 23 trúnaðarmenn skráðu sig á námskeiðið. Á 
námskeiðinu er farið yfir störf trúnaðarmanna, samskipti 
á vinnustað, starfsemi lífeyrissjóða og stéttarfélaga. 
Það var MFA sem skipulagði námskeiðið í samstarfi við 
stéttarfélögin. Þar fer fremst í flokki, Sigurlaug Gröndal. 
Stéttarfélögin hafa það fyrir reglu að bjóða trúnaðar
mönnum upp á námskeið á hverju ári.

Ársfundur fræðslusjóðsins Landsmenntar fór fram 
fimmtudaginn 4. júní í Reykjavík. Þar var farið yfir rekstur 
sjóðsins og ársreikninga auk þess sem nokkur fróðleg 
erindi voru flutt á fundinum. Nægir þar að nefna erindi sem 
Ingimar Atli Knútsson trúnaðarmaður starfsmanna PCC 
á Húsavík flutti og sneri að mikilvægi þess fyrir almenna 
félagsmenn stéttarfélaga að hafa aðild að fræðslusjóði 
eins og Landsmennt. Hægt er að lesa ræðuna og umfjöllun 
um fundinn inn á heimasíðu stéttarfélagann framsyn.
is. Þá var Aðalsteinn Árni Baldursson endurkjörinn sem 
stjórnarformaður Landsmenntar.

Þingiðn samþykkir að 
auka stofnfé sitt í SÞ

STH styður við Öxarfjarðarskóla

Aðalfundur Þingiðnar sem haldinn var í maí samþykkti að 
auka hlut félagsins í Sparisjóði Þingeyinga með kaupum á 
auknu stofnfé í sjóðnum, það er um kr. 700.000,-.

Flyers airport hotel 
– nýr valkostur í Keflavík

Nýlega er kominn nýr valkostur í Ferðaávísuninni fyrir 
þá sem vilja gista í Keflavík eins og algengt er fyrir 
þá sem eru að ferðast til útlanda. Hann heitir Flyers 
airport hotel.

Flyers Airport Hotel (áður BB Guesthouse) er staðsett 
í Keflavík og býður upp á gistingu, bílageymslu, 
morgunverðarpakka og ferðir til og frá flugvelli.

Tilboðin frá þeim hljóma svona

1. Ferðaávísun með inneignarauka
Þú kaupir ferðaávísun sem nýtist sem greiðsla í alla 
þjónustu hjá okkur (gistingu og fleira), en við bætum 
aukalega ofan á hana.
• Verð: 30.000 kr.
• Verðmæti: 35.000 kr.

2. Ferðapakki með sameiginlegu baðherbergi
Fullkominn pakki fyrir tvo fyrir flugið. Skildu bílinn 
eftir áhyggjulaust á meðan þú ert erlendis.
Innifalið:
• Gisting fyrir tvo í tveggja manna herbergi 
(sameiginlegt baðherbergi).
• Tvær morgunverðaröskjur.
• Bílageymsla í allt að 14 daga.
• Akstur á flugvöllinn og til baka aftur við heimkomu.
Verð
• Fullt verð: 34.900 kr.
• Sérkjör: 28.900 kr.

3. Ferðapakki með sérbaðherbergi
Fullkominn pakki fyrir tvo fyrir flugið. Skildu bílinn 
eftir áhyggjulaust á meðan þú ert erlendis.
Innifalið:
• Gisting fyrir tvo í tveggja manna herbergi með 
sérbaðherbergi.
• Tvær ljúffengar morgunverðaröskjur.
• Örugg bílageymsla í allt að 14 daga.
• Akstur á flugvöllinn og til baka aftur við heimkomu.
Verð
• Fullt verð: 42.900 kr.
• Sérkjör: 35.900 kr.

Á síðasta aðalfundi Starfsmannafélags Húsavíkur sem fram 
fór í byrjun júní var samþykkt að styrkja leik- og grunnskóla 
í Norðurþingi með fjárframlögum til kaupa á búnaði fyrir 
nemendur. Félagið hefur þegar afhent Öxarfjarðarskóla 
12 hljóðnema/míkrafón nælur. Tilgangurinn með gjöf
inni er að efla enn frekar allt skólastarf í leik og grunn
skóladeildum Öxarfjarðarskóla. Fjármagnið kemur úr 
Starfsmenntasjóði Starfsmannafélags Húsavíkur sem 
sveitarfélagið Norðurþing greiðir í af starfsmönnum 
sveitarfélagsins og er því skilgreint í verkefni er tengjast 
námi og þroska barna á grunn- og leikskólaaldri. Almennt 
er starfsmenntasjóðnum ætlað, samkvæmt starfsreglum 
sjóðsins, að styrkja félagsmenn Starfsmannafélags Húsa
víkur til náms. Á síðasta ári voru greiddir samtals kr. 
1.470.400,- í námsstyrki til 19 félagsmanna. Þar sem 
sjóðurinn stendur vel var ákveðið að styrkja góð verkefni á 
vegum leik- og grunnskóla í Norðurþingi. Á meðfylgjandi 
mynd er Hermína Hreiðarsdóttir formaður STH og Hrund 
Ásgeirsdóttir skólastjóri Öxarfjarðar sem þakkaði afar vel 
fyrir gjöfina sem kæmi að góðum notum í skólastarfinu.

Kósý í Dranghólaskógi

Sætisbekkur á Kópaskeri

STH kaupir íbúð í Þorrasölum

Hermína með pennann á lofti

Félagsmönnum stendur til boða að taka á leigu sumarhús 
Framsýnar í Dranghólasógi í Öxarfirði í haust, það er 
meðan veðrið helst gott. Hægt er að fá það leigt frá einum 
degi til viku og jafnvel lengur ef vilji er til þess. Frekari 
upplýsingar um bústaðinn er hægt að nálgast á heimasíðu 
stéttarfélaganna eða á Skrifstofu stéttarfélaganna.

Fyrr á árinu var sætisbekk  komið fyrir á fallegum stað við 
fjöruna á Kópaskeri. Eins og tíunað er í Fréttabréfinu gaf 
Framsýn fimm bekki sem búið er að koma fyrir á Húsavík, 
Raufarhöfn, Kópaskeri, við Tungulendingu á Tjörnesi og í 
Flatey. Bekkirnir eru gefnir af virðingu við konur sem misst 
hafa ástvini sína í greipar Ægis. Framsýn vill nota tækifærið 
og þakka starfsmönnum Norðurþings á Kópaskeri fyrir að 
hafa komið bekknum fyrir ómetanlega aðstoð.

Fyrr á þessu ári seldi Starfsmannafélag Húsavíkur íbúð 
félagsins  í Sólheimum sem komin var á tíma varðandi 
viðhald og ýmislegt fleira. Í hennar stað hefur félagið 
gengið frá kaupum á íbúð í Þorrasölum, íbúð 207. Gengið 
var frá kaupunum í  maí. Íbúðin er þegar komin í leigu.  
Aðildarfélög Skrifstofu stéttarfélaganna eiga nú sjö íbúðir 
í Þorrasölum, það er allar íbúðir félaganna eru í sama 
fjölbýlishúsinu í Kópavogi.

Starfsmannafélag Húsavíkur kom nýlega færandi hendi 
og færði Leikskólanum Grænuvöllum veglega gjöf sem 
ætlað er að styðja fjölbreytt nám hjá börnum á leik
skólaaldri. Þess má geta að Leikskólinn Grænuvellir 
vann innleiðingaráætlun í STEM kennslu leikskólabarna 
í þróunarverkefni í samvinnu við STEM Húsavík. STEM-
leikur með kubbum (byggingarkubbum, segulkubbum, 
LEGO o.fl.) styður mjög fjölbreytt nám hjá börnum 
á leikskólaaldri, eins til sex ára. Í heild sinni er STEM-
kubbaleikur ein af fjölbreyttustu námsaðferðum leik
skólaaldursins þar sem börn þróa samtímis vísindalega 
hugsun, stærðfræðiskilning, verkfræðilega færni, mál
þroska, félagsfærni og skapandi hugsun í gegnum 
leik. Auk upptalinna þátta styður leikur með kubbana 
alhliðaþroska barnanna. Gjöf Starfsmannafélags Húsa
víkur fellst í kaupum á þessum þroskandi kubbum 
sem styður við innleiðingaráætlun í STEM kennslu leik
skólabarna. Fjármagnið kemur úr Starfsmenntasjóði 
Starfsmannafélags Húsavíkur sem sveitarfélagið Norður
þing greiðir í af starfsmönnum sveitarfélagsins. Sigríður 
Valdís Sæbjörnsdóttir skólastjóri Grænuvalla tók við 
gjöfinni og þakkaði vel fyrir hlýhug STH í garð skólans. 
Velvilji sem þessi frá félagasamtökum skipti verulega miklu 
máli fyrir skólastarfið. Með henni á myndinni er Hermína 
Hreiðarsdóttir formaður Starfsmannafélags Húsavíkur.

Verslum í heimabyggð
Viðhöldum verslun og þjónustu 
með því að versla í heimabyggð.

Stéttarfélögin

Fundað með forstjóra 
Landsvirkjunar
Formaður Framsýnar, Aðalsteinn Árni, í umboði stjórn
ar félagsins gerði sér ferð til Reykjavíkur til fundar við 
forstjóra Landsvirkjunar. Á fundinum fór Hörður Arnar
son forstjóri yfir áform fyrirtækisins varðandi frekari orku
vinnslu á Þeistareykjum og Kröflu auk þess að fara yfir 
þá fjárfesta sem hafa verið í sambandi við Landsvirkjun 
varðandi frekari uppbyggingu á Bakka við Húsavík sem 
eru fjölmargir svo vitnað sé í viljayfirlýsingar sem gerðar 
hafa verið á síðustu vikum og mánuðum. Fleiri aðilar hafa 
jafnframt sýnt svæðinu áhuga þrátt fyrir að ganga ekki svo 
langt að ganga frá viljayfirlýsingu við hagaðila. Aðalsteinn 
Árni, ítrekaði mikilvægi þess að orkan á svæðinu verði 
notuð til uppbyggingar á atvinnulífinu í Þingeyjarsveit og 
Norðurþingi, það er í fullri sátt við íbúa og nærsamfélagið. 
Fundurinn var í alla staði mjög vinsamlegur og hafði Hörður 
fullan skilning á stöðunni á Bakka nú þegar starfsemi PCC 
liggur niðri. Vilji er til þess hjá báðum aðilum að vera í 
góðu sambandi er viðkemur uppbyggingu á orkufrekum 
iðnaði hér norðan heiða.

Er trúnaðarmaður 
á þínum vinnustað? 

Ef ekki er mikilvægt að gengið sé frá 
kjöri á trúnaðarmanni sem allra fyrst!

Stéttarfélögin styðja við 
bakið á rafíþróttaaðstöðu 
Í Fab Lab Húsavík er unnið að uppsetningu á glæsilegri 
kennslu, hönnunar og rafíþróttaaðstöðu sem mun nýtast 
bæði til kennslu, þjálfunar og skapandi verkefna. Aðstaðan 
verður sameiginlegur vettvangur fyrir Borgarhólsskóla, 
Framhaldsskólann á Húsavík, íþróttafélagið Völsung, Fab 
Lab smiðjuna og almenning.
Með þessu verkefni er verið að skapa eitt öflugasta tölvu
verið á svæðinu, þar sem áhersla er lögð á gæðabúnað, 
samnýtingu og aðgengi. Aðstaðan verður meðal annars 
nýtt til rafíþróttaþjálfunar, námskeiðahalds, kennslu í 
skólunum og fjölbreyttra verkefna sem krefjast öflugra 
tölva.
Verkefnið hefði ekki orðið að veruleika án öflugs stuðnings 
frá áhugasömum styrktaraðilum í samfélaginu þar á meðal 
frá Framsýn og Þingiðn sem styrktu verkefnið með glæsi
legum skjám sem kosta tæplega 500.000,-.
Fab Lab Húsavík, Framhaldsskólinn á Húsavík og Grunn
skóli Húsavíkur lögðu jafnframt fram öflugar tölvur og eru 
nú sjö ný vinnslutæki komin í notkun. Stefnt er að því að 
fjölga þeim í tíu á næstu vikum og mánuðum. Fyrirtæki 
eða einstaklingar sem vilja leggja verkefninu lið með styrk 
eða búnaði eru hjartanlega velkomnir að hafa samband.
Samstarfssamningur milli skólanna og Fab Lab Húsavík 
gerir það að verkum að eitt sameiginlegt og afar öflugt 
tölvuver verður staðsett í smiðjunni. Með þessari sam
nýtingu nýtist búnaðurinn mun betur, fleiri fá aðgang að 
honum og auðveldara verður að halda honum í fremsta 
gæðaflokki til framtíðar. Frekar má lesa um verkefnið inn 
á hac.is.

Vertu með í Vildarþjónustu Íslandsbanka og 
fáðu stig fyrir vörur og þjónustur sem þú nýtir þér. 

Því fleiri stig því meiri fríðindi. 


